
				এই পাতাটির মুদ্রণ সংশোধন করা প্রয়োজন। 
Հ88 মোহন অমনিবাস
অপরিচিত ব্যক্তিটি চলিয়া যাইবার পর তখনও দুই মিনিট অতিবাহিত হয় নাই। রমার দৃঢ় ধারণা হইয়াছিল, দসু্য এখনও সমাধিক্ষেত্র অতিক্রম করিতে পারে নাই। তাহার ধারণাই সত্য হইল। রমা ও দুইজন ভৃত্য দেখিল, দসু্য সমাধি-স্থান অতিক্রম করিতেছে।
রমা স্কন্ধের উপর বন্দুক ধরিয়া লক্ষ্য করিল, পরমুহুর্তে নৈশ গগন প্রকম্পিত করিয়া গুড়ম শব্দে বজ্রধ্বনি হইল। সঙ্গে সঙ্গে দসু মাটির উপর লুটাইয়া পড়িল।
একজন ভৃত্য চিৎকার করিয়া উঠিল, “লেগেছে, গুলি লেগেছে। আমি এখনই ছুটে যাচ্ছি।” -
“না, মধু, ও আবার উঠেছে। আচ্ছা, তুমি সিড়ি দিয়ে নেমে গিয়ে ফটক খুলে বড় রাস্তা দিয়ে ছুটে যাও। যদি ওকে সামনে থেকে ঘিরতে পারো—চেষ্টা করো।”
মধু দৌড়াইয়া বাহির হইয়া গেল। এমন সময়ে দস্যুটা পুনরায় পড়িয়া গেল। রমা অন্য ভৃত্যকে ডাকিয়া কহিল, “মুরারি, তুমি ঐ লোকটাকে দেখতে পাচ্ছ?”
ভৃত্য মুরারি কহিল, “হা, দিদিমণি। ঐ যে কবরটার পাশে ও বসে পড়েছে।” “তুমি এখান থেকে লোকটার ওপর নজর রাখো।" বলিয়া রমা বন্দুকটি হাতে শক্ত করিয়া ধরিল।
মুরারি সভয়ে কহিল, “আপনি ওখানে যাবেন নাকি, দিদিমণি?” রমা দৃঢ় কষ্ঠে কহিল, “হাঁ। বন্দুকে এখনও একটা গুলি আছে, যদি ও পালাবার চেষ্টা করে, তবে চিরদিনের জন্য শেষ ক'রে দেব।”
রমা বাহির হইয়া গেল। অল্প সময় পরে দেখা গেল, রমা ধ্বংসাবশেষ অতিক্রম করিতেছে। এমন সময় মুরারি চিৎকার করিয়া কহিল, “দসু্যটা বুকে হেঁটে কবরের আড়ালে সরে গেছে, আমি আর এখান থেকে দেখতে পাচ্ছিনে, দিদিমণি।”
রমা নিৰ্ভয়ে অগ্রসর হইয়া গেল। ইতিমধ্যে বন্দুকের শব্দে ও অন্যান্য ভৃত্যদের চিৎকারে সরোজ ও তাহার স্ত্রীর নিদ্রাভঙ্গ হওয়ায়, সকলে ছুটিয়া আসিল। সরোজ পিতার নিকট আসিয়া দেখিল, তিনি অবসন্ন ভাবে বিছানার উপর বসিয়া আছেন। তাহার মুখে সমস্ত কথা শুনিয়া এবং সেক্রেটারী ঘোষালকে পরীক্ষা করিয়া সে টেলিফোনে পুলিসকে খবর দিবার জন্য একজন ভূত্যকে আদেশ দিল।
ভূত্যের মুখে রমার অভিযান-কাহিনী অবগত হইয়া অতিমাত্রায় বিস্মিত ও ক্রুদ্ধ হইয়া
গেছে সে ?”
দ্রুতবেগে কক্ষের বাহির হইয়া গেল ও অনতিবিলম্বে সমাধি-স্থানে উপস্থিত হইয়া দেখিল, রমা ও মধু খুঁজিয়া বেড়াইতেছে। সরোজ নিরুদ্বিগ্ন কষ্ঠে বলিল, “পালিয়েছে?”
“তাকে পাওয়া যাচ্ছে না, হুজুর।” মধু কহিল। সরোজ রমার দিকে চাহিয়া কহিল, “গুলি কি লেগেছিল ?” রমা ভারি গলায় কহিল, “হ্যা।” “প্রমাণ?” সরোজ জিজ্ঞাসা করিল।

